
 

 

 

ᒪᓂᔨᒍᑎ ᐅᑯᓄᖓ 

 

ᓄᓇᕗᑦ ᐆᒪᔪᓕᕆᓂᕐᒧᑦ ᑲᑎᒪᔩᑦ ᐊᒻᒪᓗ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ 

 

ᐱᑦᔪᑎᖓ 

 

 

ᖃᐅᔨᒪᔭᑦᓴᖅ:     ᑐᑭᑖᕆᐊᓕᒃ: X          ᐋᕐᕿᑕᐅᖁᓇᕐᑐᖅ: X 

 

ᑲᒪᒍᑕᐅᔪᖅ: ᑕᑯᒋᐊᓪᓚᓂᖅ ᑲᑎᓪᓗᒋᑦ ᐊᖏᕐᑕᐅᒪᔪᓂᒃ ᐱᒍᑎᑦᓭᑦ ᖃᓄᐃᓪᓗᐊᓂᖏᓐᓂᒃ 

ᑕᕐᕋᒥᐅᑕᓄᑦ (Pandalus borealis) ᐊᒻᒪᓗ ᖁᐳᑎᓕᓐᓄᑦ (Pandalus montagui) ᑭᖑᕐᓚᓄᑦ 

2018/19-ᒥ ᑭᖑᕐᓚᓂᐊᕐᓇᑎᓪᓗᒍ 

 

ᓄᓇᖕᖑᐊᖅ: 

ᑐᖑᔪᕐᓂᖏᑦ – ᓯᕿᓂᐅᑉ ᓄᐃᕕᐊᓂ ᖃᐅᔨᓴᕐᕕᒃ (EAZ).  

ᓄᓇᐅᔭᐅᓂᖏᑦ – ᓯᕿᓂᐅᑉ ᓂᐱᕝᕕᐊᓂ ᖃᐅᔨᓴᕐᕕᒃ (WAZ).  

 

 
ᓯᕗᓂᐊᒎᕐᓯᒪᔪᑦ ᐅᖓᑎᒥᐅᑌᑦ 



 

 

 

ᐃᒪᕐᐱᓕᕆᔨᒃᑯᑦ ᓄᐃᑦᓯᓚᐅᔪᔪᑦ ᑐᑭᓯᓐᓇᑎᑦᓯᒍᑎᓂᒃ ᐊᓪᓚᓂᒃ ᓄᓇᕗᑦᒥ ᐆᒪᔪᓕᕆᔩᑦ ᑲᑎᒪᔨᖏᓐᓄᑦ 

ᐊᒻᒪᓗ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓐᓄᑦ ᕕᕈᐊᕆ ᐱᒋᐊᕋᑖᕐᑎᓗᒍ 2018-ᒥ ᑖᒃᑯᐊ 

ᐱᕕᒋᔪᒪᑦᓱᒋᑦ ᑲᑐᑦᔮᖓᓂᒃ ᑐᑭᑖᕐᓂᒥᒃ ᐊᒻᒪᓗ ᐋᕐᕿᑕᐅᖁᔭᖏᓐᓂᒃ ᐊᑦᑐᐊᑎᓪᓗᒋᑦ ᒪᕐᕈᐃᓄᑦ ᑭᖑᕐᓚᓄᑦ 

ᓯᕿᓂᐅᑉ ᓄᐃᕕᐊᓂ ᐊᒻᒪᓗ ᓂᐱᕝᕕᐊᓂ ᖃᐅᔨᓴᕐᕕᓂ. ᐃᓱᒪᑕᕈᑏᑦ ᓄᐃᑕᖏᑦ ᐱᓯᒪᔪᑦ 2017-ᒥ 

ᐊᒥᓱᐃᓂᒃ ᓂᕐᔪᑎᑦᓴᔭᓂᒃ ᖃᐅᔨᓴᕈᑎᓂᒃ ᑐᑭᒧᐊᒍᑕᐅᒋᐊᓖᑦ 2018/19-ᒥ ᑲᑎᓕᒫᕐᓗᒋᑦ ᐊᖏᕐᑕᐅᒪᔪᓂᒃ 

ᐱᒍᑎᑦᓴᓄᑦ ᐊᑐᐃᓐᓇᐅᓚᐅᖕᖏᑐᑦ ᑖᒃᑯᐊ ᐊᓪᓓᑦ ᒪᓂᔭᐅᒍᑖᓂ. 

 

ᐃᒪᕐᐱᓕᕆᔨᒃᑯᑦ ᐅᖃᓚᐅᔪᔪᑦ ᐅᑎᓛᕐᓂᕋᕐᓱᑎᒃ ᑲᑎᒪᔨᓄᑦ ᑌᒃᑯᐊ ᐃᓱᒪᑕᕈᑏᑦ ᓄᐃᑕᖏᑦ 

ᓇᓗᓀᕐᓯᓴᕐᓂᐊᐸᑕ ᓱᑲᑦᑐᒥᒃ ᐊᓯᑦᔨᕈᑎᒻᒪᕆᓐᓂᒃ ᑭᖑᕐᓚᓂᐊᒉᑦ ᐊᒥᒉᓐᓂᖓᑎᒍᑦ ᓇᓪᓕᑐᐃᓐᓇᖓᓂ 

ᖃᐅᔨᓴᕐᕕᒥ. ᑲᑎᒪᔩᑦ ᐊᖏᓚᐅᔪᔪᑦ ᖃᓄᑐᐃᓐᓇᖅ ᐊᓯᑦᔨᕈᑎᖃᕐᐸᑦ 25% ᐅᖓᑖᓅᕐᑐᒥᒃ ᑕᒪᓐᓇ 

ᐃᓱᒪᒋᔭᐅᒐᔭᕐᑎᓗᒍ ᓱᑲᑦᑐᒥᒃ ᐊᓯᑦᔨᕈᑎᑎᑐᑦ. 

 

2017-ᒥ ᐃᓱᒪᑕᕈᑎᓄᑦ ᖃᐅᔨᓴᐅᑏᑦ ᓄᐃᑕᕕᓂᖏᑦ ᑎᑭᓯᒪᓕᕐᑐᑦ ᓇᓗᓀᕐᓯᓱᑎᓪᓗ ᓱᑲᑦᑐᒥᒃ ᐊᓯᑦᔨᕈᑎᓂᒃ 

ᑭᖑᕐᓚᓂᐊᒉᑦ ᐊᒥᒉᓐᓂᖓᑎᒍᑦ ᑭᖑᕐᓚᓂ ᖁᐳᑎᓕᓐᓂ (ᐊᒥᓱᖕᖑᕆᐊᕐᑐᑦ 42%-ᒧᑦ) WAZ ᐃᓗᐊᓂ. 

ᐃᑉᐱᒋᔭᑦᓴᖅ, ᑭᖑᕐᓚᓂᐊᒉᑦ ᐊᒥᒉᓐᓂᖓᑦ ᑕᕐᕋᒥᐅᑕᓄᑦ WAZ-ᒥ ᑲᑕᑦᔫᒥᓯᒪᔪᖅ 20%-ᒧᑦ ᑕᒪᓐᓇ 

ᐃᓱᒪᒋᔭᐅᖕᖏᑲᓗᐊᕐᑎᓗᒍ ᓱᑲᑦᑐᒥᒃ ᐊᓯᑦᔨᕈᑎᑎᑐᑦ, ᑭᓯᐊᓂ ᓄᐃᑕᖓ ᐱᕕᐅᓂᖓᑕ ᓱᑲᓐᓂᖓᑎᒍᑦ (ER) 

ᐊᖏᔪᕋᑕᐅᒍᓐᓇᑐᖅ. ᑭᖑᕐᓚᓂᐊᒉᑦ ᐊᒥᒉᓐᓂᖓ ᖁᐳᑎᓕᑎᒍᑦ EAZ-ᒥ ᓱᑲᑦᑐᒥᒃ ᐊᒥᓱᖕᖏᕆᐊᕐᓯᒪᔪᖅ 

44%-ᒧᑦ, ᐊᒻᒪᓗ EAZ-ᒥ ᑕᕐᕋᒥᐅᑌᑦ ᐃᑭᓕᑦᓱᑎᒃ 40.2%-ᒧᑦ. 

 

ᐃᓱᒪᑕᕈᑎᓂᒃ ᐊᖑᒻᒪᑎᒍᑏᑦ ᓄᐃᑕᖏᑦ (ᓱᓇᒥᑦᑐᑦ ᑲᖕᖑᓇᕿᐅᑏᑦ ᑲᔪᓯᑎᑕᐅᓛᕐᑐᑦ ᐊᕐᕌᒍ) ᒪᓂᔭᐅᔪᑦ 

ᑕᒡᒎᓇ ᐃᓚᒋᐊᕈᑎᒃᑯᑦ ᓄᐃᑦᓯᓛᕐᑐᑦ ᑲᑎᒪᔨᓄᑦ ᖃᐅᔨᒪᒍᑎᑦᓴᒋᐊᓪᓚᓂᒃ ᒥᑦᓯᓕᓐᓂᒃ 

ᐋᕐᕿᑕᐅᖁᔨᒍᑎᓕᐅᕐᓂᒧᑦ ᐊᒻᒪᓗ ᑐᑭᑖᕈᑎᓕᐅᕐᓂᒧᑦ ᑐᕐᖃᑕᕐᕕᒨᕐᑐᓴᓂᒃ ᐊᑐᕐᓂᐊᑎᓪᓗᒋᑦ 2018/19-ᒥ 

ᑭᖑᕐᓚᓂᐊᓂᕐᒧᑦ. 

 

ᑖᒃᑯᐊ ᐃᓚᒋᐊᕈᑏᑦ ᒪᓂᔭᐅᒍᑖᓐᓂ, ᐃᓱᒪᑕᕈᑎᓄᑦ ᖃᐅᔨᒍᑎᓂᒃ ᑐᓴᕐᑎᓯᒍᑏᑦ ᓱᓇᒥᓪᓗᒋᑦ 

ᐊᖏᕐᑕᐅᕋᑕᖕᖏᑐᑦ. ᑌᒣᒐᓗᐊᕐᑎᓗᒍ, ᑌᒃᑯᐊ ᐃᓱᓕᒍᑎᖏᓐᓂ “ᑕᕐᓯᑲᓪᓛᔪᑦ” ᐊᑐᓂ ᓂᕐᔪᑎᓄᑦ ᐃᓕᖓᔪᑦ 

ᐊᖏᕐᑕᐅᓯᒪᓕᕐᑐᑦ ᑕᑯᑦᓴᐅᓱᑎᓪᓗ ᐅᐃᒍᒥ ᐊ-ᒥ. ᐃᒪᕐᐱᓕᕆᔨᒃᑯᑦ ᑎᑭᑎᑦᓯᓛᕐᑐᑦ ᓱᓇᒥᑦᑐᓂᒃ ᐊᑦᔨᓂᒃ 

ᐃᓱᒪᑕᕈᑎᓂᒃ ᑐᓴᕈᑎᓄᑦ ᐊᑐᐃᓐᓇᐅᓕᑐᐊᕐᐸᑕ.  

 

ᓯᕿᓂᐅᑉ ᓂᐱᕝᕕᐊᓂ ᖃᐅᔨᓴᕐᕕᒃ - ᑐᑭᑖᕆᐊᓕᒃ  

 

ᐊᑐᕐᖂᑕᕐᑐᑦ ᓯᕗᓪᓕᐅᓯᒪᔪᑦ ᐅᖓᑎᒥᐅᑌᑦ 

 

ᓄᑖᑦ ᐃᓱᒪᑕᕈᑎᓄᑦ ᖃᐅᔨᓴᐅᑏᑦ WAZ-ᒥ ᐱᓇᓱᑦᑕᐅᖃᑦᑕᓯᓚᐅᔪᕗᑦ 2014-ᒥ ᐱᒋᐊᕐᓱᒍ. ᐊᓱᐃᓛᒃ, 

ᐊᕐᕌᒍᐃᑦ ᑭᖑᓪᓕᕇᑦᑎᓂᖏᑦ ᑕᒡᒐᓂ ᖃᐅᔨᓴᕐᕕᐅᑉ ᐃᓂᖓᓂ ᐱᒋᐊᑦᓯᐊᑐᓕᐊᖑᓯᒪᔪᑦ 2017-ᒥ 

ᖃᐅᔨᓴᕈᑏᑦ ᓄᐃᑦᓯᓚᖓᑎᓪᓗᒋᑦ ᐊᕐᕌᒍᐃᑦ ᓯᑕᒻᒥᒍᑎᖓᓂᒃ. ᐃᓱᒪᑕᕈᑎᓄᑦ ᐅᖃᐅᑎᔭᐅᔪᒍᑦ 

ᐃᑭᓐᓂᐹᖓᓄᑦ 3—5-ᓂᒃ ᐳᕿᐊᓐᓇᖏᑦᑐᓂᒃ ᑕᕐᓯᕈᑎᓂᒃ ᐊᕐᕌᒍᓂ ᑭᖑᓕᕇᓂ ᐱᑕᖃᕆᐊᖃᕐᑎᓗᒍ 

ᒥᑦᓯᖃᑦᓯᐊᑐᓂᒃ ᑐᑭᑖᓚᖓᒍᑦᑕ ᐋᕐᕿᒋᐊᕐᑎᓯᓕᕈᑦᑕ TAC-ᓂᒃ. 2017-ᒥ ᖃᐅᔨᓴᕈᑎᕕᓃᑦ ᑕᑯᑦᓱᒋᑦ, 

ᑕᕐᕋᒥᐅᑌᑦ WAZ-ᒥ ᐃᑭᓕᐅᒥᓯᒪᔪᑦ 20%-ᒧᑦ ᐊᒻᒪᓗ ᖁᐳᑎᓖᑦ ᐊᒥᓱᖕᖑᕆᐊᕐᓯᒪᑦᓱᑎᒃ 42%-ᒧᑦ ᐊᕐᕌᒍᒥ 

ᐊᓂᒍᕐᑐᒥ.  

 

ᐊᖏᕐᑕᐅᓯᒪᒻᒪᑦ ᑲᑎᒪᔨᓄᑦ ᓴᐳᑎᔭᐅᑦᓱᓂᓗ ᐊᑦᑐᐊᒥᔪᓄᑦ ᑯᒻᒪᓲᑎᓕᓐᓄᑦ, 10% ᒥᑦᓵᓃᑦᑐᒥᒃ ER-

ᖃᕐᑎᓯᓂᖅ ᐊᑐᕐᑎᑕᐅᓚᐅᔪᔪᑦ ᑕᒪᖏᓐᓄᑦ ᑭᖑᕐᓚᓄᑦ WAZ-ᒥ ᐊᕐᕌᒍᓂ 2013 - 2016, 2017-ᒥ, TAC-

ᖏᑦ ᑕᕐᕋᒥᐅᑕᕐᓄᑦ (2.080t) ᐊᒻᒪᓗ ᖁᐳᑎᓕᓐᓄᑦ (6,138t) ᑲᔪᓯᒋᐊᓪᓚᑐᓕᐊᖑᓚᐅᔪᔪᑦ ᑕᒪᓐᓇ 

ᓄᐃᑦᓯᑎᓪᓗᒍ ER-ᓂᒃ 15.9%-ᓂᒃ ᐊᒻᒪᓗ 19.3%-ᓂᒃ ᐃᓛᒃᑯᑦ. 

 

ᓱᑲᑦᑐᒥᒃ ᐊᓯᑦᔨᕈᑎᖃᖕᖏᑲᓗᐊᕐᑎᓗᒍ ᑭᖑᕐᓚᓂᐊᒉᑦ ᐊᒥᒉᓐᓂᖓᑎᒍᑦ ᑕᕐᕋᒥᐅᑕᕐᓂ WAZ-ᒥ, 

ᐃᒪᕐᐱᓕᕆᔨᒃᑯᑦ ᓄᐃᑦᓯᒥᔪᑦ ᑲᑎᒪᔨᓄᑦ ᖃᒻᒥᓂᑕᕐᓂᒃ ᐃᓱᒪᑕᕈᑎᓄᑦ ᓄᐃᑕᐅᓯᒪᔪᓂᒃ ᐊᒻᒪᓗ ᑕᒪᒃᑯᐊ 

ᐊᑦᑐᕈᑎᒋᒍᓇᖏᓐᓂᒃ TAC-ᓄᑦ, ᐃᒫᒃ ᑲᔪᓯᑎᑦᓯᒋᐊᓪᓚᓂᖅ ᓄᐃᑦᓯᒐᔭᕐᒪᑦ ER-ᒥᒃ 19.8%-ᒥᒃ, ᑲᑎᒪᔩᑦ 

ᐊᖏᕈᒪᑦᓴᓂᐊᕐᐸᑕ ᓯᕗᓪᓕᒥᒃ ᒪᓂᔭᐅᓯᒪᔪᓂᒃ. ᐃᕐᙯᑎᑦᓯᒍᑎᒋᑦᓱᒍ, ᐃᒪᕐᐱᓕᕆᔨᒃᑯᑦ ER-ᓂᒃ ᑕᒪᖏᓐᓄᑦ 



 

 

ᓂᕐᔪᑎᓄᑦ WAZ-ᒥ ᒪᑭᑕᐅᔪᑦᓴᖁᑎᖃᓚᐅᔪᔪᖅ 15%-ᒦᑦᑎᓗᒍ. ᑭᓯᐊᓂ, ᐃᒪᕐᐱᓕᕆᔨᒃᑯᑦ ᐅᖃᕐᓯᒪᒻᒥᔪᑦ 

ᑲᑎᒪᔨᓄᑦ ᒪᑭᑌᓐᓇᑎᑦᓯᓂᖅ ᐅᓪᓗᒥ TAC-ᓂᒃ ᓱᒐᓗᓗᐊᕋᓂ ᐃᓱᒪᒋᔭᑦᓴᐅᒋᐊᖓᑦᑕᐅᖅ, ᐃᓱᒪᑦᓱᓂ ᐅᓪᓗᒥ 

ᖃᐅᔨᒪᒍᑎᓂᒃ ᑕᕐᓯᑎᑦᓯᒍᑏᑦ ᓄᐃᑦᓯᓂᖓᓂᒃ ᐊᕐᕌᒍᐃᑦ ᓯᑕᒪᖓᓐᓂᒃ ᑭᖑᓪᓕᕇᑦᑎᑐᓂ. ᑎᒍᓯᓕᕈᑎᒃ 

ᑌᒃᑯᓂᖓ ᑕᓪᓕᒪᖕᖑᐃᒍᑎᓂᒃ ᖃᐅᔨᒪᒍᑏᑦ ᑕᕐᓯᒍᑎᖏᓐᓂᒃ ᐊᕐᕌᒍ, ᑲᑎᒪᔩᑦ ᑐᑭᑖᕈᓐᓇᓛᕐᒥᔪᑦ 

ᐋᕐᕿᒋᐊᕐᑎᓯᓚᖓᓗᑎᒃ TAC-ᓂᒃ ᑌᑲᓂ.  

 

ᑕᕐᕋᒥᐅᑌᑦ WAZ-ᒥ 

 

 2017/18-ᒥ TAC-ᖓ 2,080t-ᖑᓚᐅᔪᔪᖅ ᐊᒻᒪᓗ ER-ᖓ 15.9%-ᖑᑦᓱᓂ. 

 ᓂᕐᔪᑎ ᑲᑕᑦᔫᒥᓚᐅᔪᔪᖅ ᑭᖑᓪᓕᕇᑦ ᐊᕐᕌᒍᐃᑦ ᑐᖓᓕᕆᓕᕐᑕᖓᓂ (54% 2016-ᒥ, 20% 2017-ᒥ).  

 ᒪᑭᑕᑦᓯᓂᖅ ᐅᓪᓗᒥ ᑕᕐᕋᒥᐅᑕᓄᑦ TAC-ᒥᒃ 2,080t-ᖑᑎᓪᓗᒍ ᓄᐃᑦᓯᒐᔭᕐᑐᖅ ER-ᖃᕈᑎᒥᒃ 19.8%-ᒥᒃ, 

ᖁᒻᒧᐊᕈᑕᐅᑎᓪᓗᒍ 15.9%-ᒥᒃ ER-ᒥᒃ ᐋᕐᕿᑕᐅᓯᒪᔪᒥᒃ 2017/18-ᒥ ᑭᖑᕐᓚᓂᐊᕐᓂᒧᑦ.  

 ᒪᑭᑕᑦᓯᓂᖅ ᐊᕐᕌᓂ ER-ᖑᓚᐅᔪᔪᒥᒃ 15.9%-ᒥ ᓄᐃᑦᓯᒐᔭᕐᑐᖅ TAC-ᖃᕈᑎᒥᒃ 1,667t-ᓂᒃ.  

 ᐊᑐᕐᑎᓯᓂᖅ ER-ᒥᒃ 15%-ᒥᒃ ᓄᐃᑦᓯᒐᔭᕐᑐᖅ TAC-ᖃᕈᑎᒥᒃ 1,573t-ᓂᒃ.  

 

ᖁᐳᑎᓖᑦ WAZ-ᒥ 

 

 2017/18-ᒥ TAC-ᖓ 6,138t-ᖑᓚᐅᔪᔪᖅ ᐊᒻᒪᓗ ER-ᖓ 19.3%-ᖑᑦᓱᓂ. 

 ᓂᕐᔪᑎ ᐊᒥᓱᖕᖑᕆᐊᕐᓯᒪᔪᖅ 42%-ᒧᑦ, ᐃᑭᓕᐅᒥᓚᐅᕐᓱᑎᒃ 42.5%-ᒧᑦ 2016-ᒥ.  

 ᒪᑭᑕᑦᓯᓂᖅ ᐅᓪᓗᒥ ᖁᐳᑎᓕᓐᓄᑦ TAC-ᒥᒃ 6,138t-ᖑᑎᓪᓗᒍ ᓄᐃᑦᓯᒐᔭᕐᑐᖅ ER-ᖃᕈᑎᒥᒃ 13.7%-

ᒥᒃ, ᑲᑕᒍᑕᐅᑎᓪᓗᒍ 19.3%-ᒥᒃ ER-ᒥᒃ ᐋᕐᕿᑕᐅᓯᒪᔪᒥᒃ 2017/18-ᒥ ᑭᖑᕐᓚᓂᐊᕐᓂᒧᑦ.  

 ᒪᑭᑕᑦᓯᓂᖅ ᐊᕐᕌᓂ ER-ᖑᓚᐅᔪᔪᒥᒃ 19.3%-ᒥ ᓄᐃᑦᓯᒐᔭᕐᑐᖅ TAC-ᖃᕈᑎᒥᒃ 8,669t-ᓂᒃ.  

 ᐊᑐᕐᑎᓯᓂᖅ ER-ᒥᒃ 15%-ᒥᒃ ᓄᐃᑦᓯᒐᔭᕐᑐᖅ TAC-ᖃᕈᑎᒥᒃ 6,737t-ᓂᒃ. 

 

ᐃᓱᒪᑦᓱᓂ ᐃᑭᓐᓂᐹᖓᓄᑦ ᖃᐅᔨᒪᒍᑎᑦᓭᑦ ᑕᕐᓯᕈᑎᖏᑦ ᐅᓄᕐᓂᕆᒋᐊᓕᖓᑕ ᐱᔭᐅᓯᒪᓕᕐᓂᖓᓂᒃ, ᑲᑎᒪᔩᑦ 

ᐃᓱᒪᒍᓐᓇᑐᑦ ᐊᓯᑦᔨᑐᐃᒐᔭᕐᓂᒥᒃ TAC-ᓂᒃ, ᐅᕝᕙᓘᓐᓃᑦ ᒪᑭᑕᑦᓯᑐᐃᓐᓇᓚᖓᓗᑎᒃ ᑕᒪᒃᑯᓂᖓ 

ᓄᐊᑦᓯᓗᑎᓪᓗ ᐊᕐᕌᒍᒥ ᐊᑕᐅᓯᕐᒥ ᖃᐅᔨᒪᒍᑎᑦᓴᒋᐊᓪᓚᓂᒃ ᖃᓄᑐᐃᓐᓇᖅ ᐋᕐᕿᒋᐊᕈᑎᑦᓴᓂᒃ 

ᐃᓱᒪᖕᖏᓂᕐᒥᓂ.  

 

TAC-ᒥᒃ ᓇᓪᓕᑳᕈᑎᑦᓭᑦ: 

ᓇᓪᓕᑳᕈᑎᑦᓴᖅ 1: ᒪᑭᑕᑦᓯᓂᖅ ᑕᒪᖏᓐᓂᒃ TAC-ᓂᒃ ᐅᓪᓗᒥ ᖃᓄᐃᓪᓗᐊᓂᖓᓂ, ᓄᐃᑦᓯᒍᑎᒋᓗᒍ ER-ᒥᒃ 

19.8%-ᓂᒃ ᑕᕐᕋᒥᐅᑕᓄᑦ ᐊᒻᒪᓗ 13.7%-ᒥᒃ ᑯᐳᑎᓕᓐᓄᑦ. ᐊᓯᑦᔨᕈᑏᑦ TAC-ᓄᑦ ᐃᓱᒪᒋᔭᐅᒍᓐᓇᓛᕐᑐᑦ 

ᐊᕐᕌᒍ.  

 

  



 

 

ᓇᓪᓕᑳᕈᑎᑦᓴᖅ 2: ᑲᔪᓯᒋᐊᓪᓚᑎᑦᓯᓂᖅ ᑕᒪᖏᓐᓂᒃ TAC-ᓂᒃ ᐊᕐᕌᓂ ER-ᖑᓚᐅᔪᔪᑦ 

ᖄᖏᐅᑎᔭᐅᖕᖏᓚᐅᕐᐸᑕ (15% ᑕᕐᕋᒥᐅᑕᓄᑦ ᐊᒻᒪᓗ 19.3% ᖁᐳᑎᓕᓐᓄᑦ), ᑕᒪᓐᓇ ᓄᐃᑦᓯᒐᔭᕐᑎᓗᒍ 

TAC-ᖃᕈᑎᒥᒃ 1,667t-ᓂᒃ (15.9% ER) ᐊᒻᒪᓗ 6,138t-ᓂᒃ (13.7% ER) ᐃᓛᒃᑯᑦ)  

 

ᓇᓪᓕᑳᕈᑎᑦᓴᖅ 3 (ᐋᕐᕿᑕᐅᖁᓇᕐᑐᖅ): ᒪᑭᑦᓯᓂᖅ ER-ᓂᒃ ᑕᒪᖏᓐᓄᑦ ᓂᕐᔪᑎᓄᑦ 15%-ᒦᑦᑎᓗᒋᑦ, 

ᓄᐃᑦᓯᒐᔭᕐᑎᓗᒍ ᐃᑭᓕᐅᒥᔪᒥᒃ TAC-ᒥᒃ ᑕᕐᕋᒥᐅᑕᓄᑦ (1,573t) ᐊᒻᒪᓗ ᐊᖏᓕᐅᒥᔪᒥᒃ TAC-ᒥᒃ 

ᖁᐳᑎᓕᓐᓄᑦ (6,737t).  

 

ᐋᕐᕿᑕᐅᖁᓇᕐᑐᖅ WAZ-ᒥ: 

 

ᑲᔪᓯᒋᐊᓪᓚᑎᑦᓯᓂᖅ TAC-ᓂᒃ ᓄᐃᑦᓯᓚᖓᔪᖅ ᐊᖏᔪᒥᒃ ᑕᕐᕋᒥᐅᑕᓄᑦ ER-ᒥᒃ ᐃᓂᒥ ᐱᐅᓯᒃᑯᑦ 

ᐊᐅᓚᑕᐅᓲᒥ 10% ᐊᑐᕐᑎᓗᒍ. ᐊᕐᕌᒍᓂ ᓯᑕᒪᓂ ᓄᐊᓯᒪᔪᓂᒃ ᖃᐅᔨᒪᒍᑎᖃᓕᕋᓗᐊᕐᑎᓗᒍ, ᑭᖑᕐᓚᓂᐊᒉᑦ 

ᐅᓄᕐᓂᖏᑦᑕ ᖃᓄᐃᓕᕙᓪᓕᐊᓂᖓ ᑖᒃᑯᓄᖓ ᑭᖑᕐᓚᓄᑦ ᓇᓗᓀᕐᑕᐅᒍᓐᓇᔭᖏᑦᑐᖅ. ᑭᓯᐊᓂ, 

ᓱᒐᓗᓗᐊᑦᔭᖏᑦᑐᖅ ᐃᓱᒪᔪᖃᕈᓂ ᒪᑲᑦᑌᓕᒪᔪᒥᒃ ᓂᒫᓪᓚᕈᑎᖃᕐᑐᓴᐅᓂᕐᒥᒃ ᑕᑯᕙᓪᓚᑕᐅᓯᒪᔪᓄᑦ ᓱᑲᑦᑐᒥᒃ 

ᑲᑕᑦᔫᒥᒍᑎᓄᑦ, ᑖᒃᑯᐊ ᑭᖑᕐᓇᓂᐊᒉᑦ ᐊᒥᒉᓐᓂᖏᑦ ᑕᕐᕋᒥᐅᑕᕐᓄᑦ ᑲᑕᑦᓯᒪᒻᒪᑕ 52%-ᒧᑦ ᑕᑯᑦᓱᓂ 

ᓯᕗᓪᓕᐹᓂᒃ ᖃᐅᔨᓴᕈᑏᑦ ᑕᕐᓯᕈᑎᖏᓐᓂᒃ. ᐃᒪᕐᐱᓕᕆᔨᒃᑯᑦ ᐃᓱᒪᕗᑦ ᑐᑭᖃᕐᓂᐹᖅ ᓯᕗᒧᐊᕈᑎᒋᓗᒍ 

ᓱᕐᖁᐃᓚᖓᓗᓂ ᑭᖑᕐᓚᓂᐊᕐᓂᐅᑉ ᓄᓇᑖᕐᕕᐅᓯᒪᔪᑦ ᐃᓗᐊᓂ ᓇᓚᐅᒋᓯᒣᓐᓇᓂᖓᓂᒃ ᒪᑭᑕᔭᓪᓗᐊᒥᒃ 

ᐊᓐᓂᑐᕈᑎᒥᒃ ᐃᓕᖓᒋᐊᖓ ᒪᑭᑦᓯᓂᕐᒧᑦ ᑕᒪᖏᓐᓂᒃ ER-ᓂᒃ WAZ ᐃᓗᐊᓂ 15%-ᖑᑎᓪᓗᒋᒃ, ᑕᒪᓐᓇ 

ᓄᐃᑦᓯᒐᔭᒪᑦ ᑮᑖᐱᒃ ᐃᓱᐊᓂ ᐊᒥᓱᖕᖑᕆᐊᕐᓂᒥᒃ (92t) ᑭᖑᕐᓚᑕᐅᔪᓄᑦ. ᑌᒣᓕᓂᖅ ᒪᑲᒍᓀᑦᑑᓗᓂ 

ᓂᒫᓪᓚᕈᑕᐅᒐᔭᕐᑐᖅ ᖃᐅᔨᒪᔭᑦᓴᓂᒃ ᑎᒍᓯᕕᑦᓴᒋᐊᓪᓓᑦ ᓄᐊᑕᐅᓂᖏᓐᓂ, ᐊᒻᒪᓗ ᓄᖑᑎᕆᑦᑌᓕᓂᒃᑯᑦ 

ᐃᓱᒫᓘᑎᓂᒃ ᓄᐃᑦᓯᒍᓀᑦᑑᓱᓂ ᑖᒃᑯᐊ ᓄᐃᑕᐅᔪᑦ ER-ᖏᑦ 10% ᐅᖓᑖᓃᒐᓗᐊᕐᐸᑕ. ᐃᒪᕐᐱᓕᕆᔨᒃᑯᑦ 

ᐅᖃᕆᐊᓪᓚᐳᑦ ᑲᔪᓯᒋᐊᓪᓚᑎᑦᓯᓂᖅ TAC-ᓂᒃ ᓱᒐᓗᓗᐊᕋᓂ ᓇᓪᓕᑳᕈᑎᑦᓴᐅᒋᐊᖓᑦᑕᐅᖅ ᐊᕐᕌᒍᒥ 

ᐊᑕᐅᓯᕐᒥ ᓱᓕ. ᐋᕐᕿᒋᐊᕐᑎᓯᒍᑏᑦ ᐃᖃᓗᓐᓂᐊᑕᐅᓂᖓᑕ ᓱᑌᔭᕐᓂᖓᓂᒃ ᓄᐃᑐᐃᓐᓇᕆᐊᖃᓛᕐᑐᖅ 

ᖃᐅᔨᒪᒍᑎᓂᒃ ᐱᒍᑎᑦᓴᒋᐊᓪᓓᑦ ᐃᓚᒋᐊᕈᑕᐅᓯᒪᓕᕐᐸᑕ ᐊᕐᕌᒍ.  

 

ᓯᕿᓂᐅᑉ ᓄᐃᕕᐊᓂ ᖃᐅᔨᓴᕐᕕᒥ ᖁᐳᑎᓖᑦ - ᐋᕐᕿᑕᐅᖁᔨᒍᑎᒥᒃ ᐱᒋᐊᓕᒃ  

 

ᑕᒪᓐᓇ EAZ ᐃᕐᐸᖓᕗᖅ ᑕᒪᖏᓐᓂ NSA/NMR ᐃᓗᐊᓂ ᓯᓚᑖᓂᓗ. ᑖᒃᑯᐊ ᓂᕐᔪᑏᑦ ᐊᐅᓚᑕᐅᓯᒪᔪᑦ ER-

ᖓ 15% ᒥᑦᓵᓃᑦᑎᓗᒍ. 2017-ᒥ ᐃᓱᒪᑕᕐᑏᑦ ᖃᐅᔨᓴᕈᑎᖏᑦ ᓇᓗᓀᕐᓯᔪᑦ ᓱᑲᑦᑐᒥᒃ ᑲᑕᑦᓯᒪᔪᓂᒃ 

ᑭᖑᕐᓚᓂᐊᒉᑦ ᐊᒥᒉᓐᓂᖓᑎᒍᑦ ᑕᒣᓐᓄᑦ ᑭᖑᕐᓚᓄᑦ EAZ-ᒥ. 

 

ᖁᐳᑎᓖᑦ EAZ-ᒥ 

2012-ᒥᓂᒃ, ᖁᐳᑎᓖᑦ ᓇᓪᓕᑭᑕᕐᓯᑎᒃ ᖃᓄᐃᖕᖏᓯᐊᕐᑐᑦ ᐊᒻᒪᓗ ᐃᑉᐱᒋᑦᓯᐊᕆᐊᓖᑦ ᐃᓂᖏᓐᓃᐸᑦᑐᑦ PA-

ᒥ ᐃᓂᓪᓚᑎᕐᕕᓕᐊᕆᒪᔪᑦ ᐃᓗᐊᓂ, ᑭᖑᕐᓚᓂᐊᒉᑦ ᐊᒥᒉᓐᓂᖏᑦ ᓱᑲᑦᑐᒥᒃ ᐊᓯᑦᔨᑕᕐᑎᓗᒋᑦ (ᖁᒻᒧᑦ ᐊᒻᒪᓗ 

ᐊᒻᒧᑦ) ᐊᕐᕌᒍᑕᒫᑦ 2012-ᒥᓂᒃ. ᑖᒃᑯᐊ ᓂᕐᔪᑏᑦ ᖃᓄᐃᓕᖓᑦᓯᐊᓂᖓᑦ IFMP PA ᐃᓂᓪᓚᖓᐅᑎᖓᑕ 

ᐃᓗᐊᓂ ᓱᓕ ᓱᕐᖁᐃᖏᑦᑐᖅ ᐊᖏᔪᐊᓗᒻᒥᒃ ᐊᕐᓀᑦ SSB-ᖓᑕ ᐊᓯᑦᔨᑕᕐᓂᑯᖓᓄᑦ, ᐊᕐᕌᒎᓐᓂ ᒪᕐᕉᓂ 

ᑐᖓᓕᕇᓂ ᐊᒥᓱᖕᖑᕆᐊᖃᑦᑕᕋᓗᐊᕐᑎᓗᒋᑦ ᐊᒻᒪᓗ ᓈᔫᑎᒐᓗᐊᕐᑎᓗᒋᑦ ᖃᓄᐃᖕᖏᓯᐊᕐᑐᑦ ᐃᓂᖓᓂᒃ. 

TAC-ᖏᑦ ᑖᒃᑯᐊ ᓂᕐᔪᑏᑦ 840t-ᖑᓯᒪᔪᑦ 2014-ᒥᓂᒃ. ᑌᑦᓱᒪᓂᓂᒃ, ᑭᖑᕐᓚᓂᐊᒉᑦ ᐊᒥᒉᓐᓂᖓᑦ 

ᐅᑎᕐᑕᓯᒪᔪᖅ ᐊᑯᓐᓂᒥ ᐃᑭᓐᓂᐹᓄᑦ 3,534-t-ᓄᑦ ᐊᒻᒪᓗ 16,000-ᓄᑦ, ᐅᓪᓗᒥ ᑭᖑᕐᓚᓂᐊᒉᑦ ᐊᒥᒉᓐᓂᖓ 

24,957t-ᖑᑎᓪᓗᒍ.  

 

 2017/18-ᒥ TAC-ᖓ 840t-ᖑᓚᐅᔪᔪᖅ ᐊᒻᒪᓗ ER-ᖓ 6.1%-ᖑᑦᓱᓂ. 

 ᑭᖑᕐᓚᓂᐊᒉᑦ ᐊᒥᒉᓐᓂᖓ ᓱᑲᑦᑐᒥᒃ ᐊᒥᓱᖕᖑᕆᐊᕐᓯᒪᔪᖅ ᐊᕐᕌᒍᒥ ᑐᖓᓕᕆᓕᐅᑎᔪᒥ (44%-ᒧᑦ 

2017-ᒥ, 124.7%-ᒧᑦ 2016-ᒥ). 

 ᑲᔪᓯᑎᑦᓯᒋᐊᓪᓚᓂᖅ ᐅᓪᓗᒥ TAC-ᒥᒃ (840t) ᓄᐃᑦᓯᒐᔭᕐᑐᖅ ER-ᖃᕈᑎᒥᒃ 3.37%-ᒥᒃ, 

ᑲᑕᒍᑕᐅᑎᓪᓗᒍ 6.1%-ᒥᒃ ER-ᖑᓚᐅᔪᔪᒥᒃ ᐊᕐᕌᓂ.  

 ᐊᑐᕐᑎᓯᓂᖅ 15%-ᒧᑦ ᐊᖏᓕᒋᐊᕈᑎᒥᒃ ᐊᑦᔨᐅᒐᔭᕐᑐᖅ TAC-ᖃᕐᓂᒧᑦ 966t-ᓂᒃ, ᓄᐃᑦᓯᓗᓂ ER-ᒥᒃ 

3.9%-ᒥᒃ. 

 

ᖁᐳᑎᓖᑦ EAZ-ᒥ TAC-ᖓ 2018/19-ᒥ: 

  



 

 

ᓇᓪᓕᑳᕈᑎᑦᓴᖅ 1: (ᐋᕐᕿᑕᐅᖁᓇᕐᑐᖅ): ᑲᑎᒪᔩᑦ ᐃᓱᒪᒍᓐᓇᑐᑦ ᒪᑲᑦᑌᓕᒪᔪᒥᒃ 15%-ᒧᑦ ᐊᖏᓕᒋᐊᕈᑎᒥᒃ 

ᖁᐳᑎᓖᑦ TAC-ᖓᓄᑦ, ᓄᐃᑦᓯᑎᓪᓗᒍ TAC-ᖃᕈᑎᒥᒃ 966t-ᓂᒃ ᐊᒻᒪᓗ ER-ᖃᕐᓂᒥᒃ 3.9%-ᒥᒃ. 

 

ᓇᓪᓕᑳᕈᑎᑦᓴᖅ 2: ᑲᑎᒪᔩᑦ ᐃᓱᒪᒍᓐᓇᑐᑦ ᒪᑭᑕᑦᓯᑐᐃᓐᓇᓂᕐᒥᒃ 840t-ᓂᒃ TAC-ᖃᕈᑎᒥᒃ (3.4% ER). 

   

ᓯᕿᓂᐅᑉ ᓄᐃᕕᐊᓂ ᖃᐅᔨᓴᕐᕕᒃ - ᑕᕐᕋᒥᐅᑌᑦ 

 

ᐃᓱᒪᑕᕈᑎᓂᒃ ᐊᖑᒻᒪᑎᒍᑏᑦ ᓇᓗᓀᕐᓯᕗᑦ ᓱᑲᑦᑐᒥᒃ ᐃᑭᓕᐅᒥᔪᓂᒃ (40.2%) ᑕᕐᕋᒥᐅᑌᑦ ᑭᖑᕐᓚᓂᐊᒉᑦ 

ᐊᒥᒉᓐᓂᖓᑎᒍᑦ (ᐃᑭᓐᓂᐹᑦ ᑖᒃᑯᓇᓂ ᐊᕐᕌᒍᓂ ᑭᖑᓕᕇᓂ ᖃᐅᔨᓴᐅᑎᓂ) ᒪᓕᑦᑎᐅᑎᓪᓗᒍ 17%-ᒧᑦ 

ᑲᑕᓐᓂᐅᓚᐅᔪᔪᒧᑦ ᐊᕐᕌᓂ. ᓱᓕ ᖃᓄᐃᖕᖏᓯᐊᕐᑐᑦ ᐃᓂᖓᑕ ᐃᓗᐊᓃᖏᓐᓇᑐᑦ PA-ᓂᒃ ᐃᓂᓪᓚᑎᕈᑏᑦ 

ᐃᓗᐊᓂ. ᑖᒃᑯᐊ ᓂᕐᔪᑏᑦ ᓇᓗᓀᒃᑯᓯᕐᑕᐅᓯᒪᔪᑦ ᒪᑭᑕᒍᓐᓇᓂᕋᕐᑕᐅᓱᑎᒃ ᑕᕆᐅᕐᒥᐅᑕᓂᒃ ᐯᕆᑦᓯᓂᕐᒧᑦ 

ᑲᑎᒪᔨᓄᑦ (MSC). ᒪᑭᑦᓯᓂᖅ ER-ᒥᒃ ᐊᖏᓂᕐᓴᒥᒃ 20%-ᒧᑦ ᑖᒃᑯᓄᖓ ᑲᑕᑉᐸᓕᐊᔪᓄᑦ ᑭᖑᕐᓚᓄᑦ 

ᓇᖏᐊᕐᓇᑐᒨᕆᑦᓴᑐᐃᓐᓇᕆᐊᓕᒃ MSC-ᑯᓄᑦ ᓇᓗᓀᒃᑯᓯᕐᑕᐅᒪᒍᑎᖓᓂᒃ, ᖃᓄᐃᖕᖏᓯᐊᕐᑐᑦ ᐃᓂᖓᑕ 

ᐃᓗᐊᓃᖏᓐᓇᕋᓗᐊᕐᐸᑕ.  

 

 2017/18-ᒥ TAC-ᖓ 9,488t-ᖑᓚᐅᔪᔪᖅ ᐊᒻᒪᓗ ER-ᖓ 14.5%-ᖑᑦᓱᓂ. 

 ᑖᒃᑯᐊ ᑭᖑᕐᓓᑦ TAC-ᖓ 9.488t-ᖑᓯᒪᔪᖅ 2016/17-ᒥᓂᒃ. TAC-ᖓᓂᒃ ᑲᔪᓯᒋᐊᓪᓚᑎᑦᓯᓂᖅ 

ᓄᐃᑦᓯᒐᔭᕐᑐᖅ ER-ᖃᕐᓂᒥᒃ 24.2%-ᒥᒃ. 

 15%-ᒧᑦ ᐃᑭᓪᓕᑎᕆᓂᖅ TAC-ᖓᓂᒃ ᓄᐃᑦᓯᒐᔭᕐᑐᖅ TAC-ᖃᕈᑎᒥᒃ 8,065t-ᓂᒃ (20.6% ER). 

 20%-ᒥᒃ ER-ᖃᕐᐸᑦ ᓄᐃᑦᓯᒐᔭᕐᑐᖅ TAC-ᖃᕈᑎᒥᒃ 7,840t-ᓂᒃ (17.36%-ᒧᑦ ᑲᑕᑦᑎᓗᒍ TAC-ᖓ). 

 15%-ᒥᒃ ER-ᖃᕐᐸᑦ ᓄᐃᑦᓯᒐᔭᕐᑐᖅ TAC-ᖃᕈᑎᒥᒃ 5,880t-ᓂᒃ (38%-ᒧᑦ ᑲᑕᑦᑎᓗᒍ). 

 

TAC-ᒥᒃ ᓇᓪᓕᑳᕈᑎᑦᓭᑦ ᑕᕐᕋᒥᐅᑕᕐᓄᑦ EAZ-ᒥ  

 

ᓇᓪᓕᑳᕈᑎᑦᓴᖅ 1: ᐃᑭᓪᓕᑎᕆᓂᖅ TAC-ᒥᒃ 15%-ᒧᑦ ᑎᑭᑎᓪᓗᒍ 8,065t-ᓄᑦ, ᓄᐃᑦᓯᓗᓂ ER-ᒥᒃ 

20.6%-ᒥᒃ. 

 

ᓇᓪᓕᑳᕈᑎᑦᓴᖅ 2 (ᐋᕐᕿᑕᐅᖁᓇᕐᑐᖅ): ᒪᑭᑦᓯᓂᖅ ER-ᒥᒃ 20%-ᒦᑦᑎᓗᒍ, ᓄᐃᑦᓯᔪᒥᒃ TAC-ᖃᕈᑎᒥᒃ 

7,840t-ᓂᒃ. 

 

ᐅᑭᐅᕐᑕᑐᒥ ᑭᖑᕐᓚᓂᒃ ᖃᐅᔨᒪᔩᑦ ᑲᑎᒪᔨᖏᑦ 

 

ᐅᑭᐅᕐᑕᑐᒥ ᑭᖑᕐᓚᓂᒃ ᖃᐅᔨᒪᔩᑦ ᑲᑎᒪᔨᖏᑦ (NSAC) ᑲᑎᒪᓛᕐᑐᑦ ᒫᑦᔨ 7, 2018-ᒥ. ᑕᒡᒐᓂ ᑲᑎᒪᓂᕐᒥ, 

ᐃᒪᕐᐱᓕᕆᔨᒃᑯᑦ ᐃᓱᒪᑦᓴᓯᐅᕐᕕᖃᓚᖓᔪᑦ ᐃᒪᕐᐱᒥ ᐅᒥᐊᕐᑐᑎᓂᒃ TAC-ᖃᕈᑏᑦ EAZ-ᒥ ᐱᑦᔪᑎᒋᓗᒋᑦ, 

ᐃᓚᐅᑎᑦᓯᓗᑎᒃ ᓂᖏᕈᑎᑖᕐᓯᒪᔪᓂᒃ ᑕᒪᖏᓐᓂᒃ ᑭᖑᕐᓚᓂᒃ ᑕᓪᓗᕈᑎᐅᑉ ᑕᕆᐅᖓᓂ EAZ ᐃᓗᐊᓂ, 

ᐊᒻᒪᓗ ᐊᑦᑐᐊᒥᔪᓂᒃ ᓄᓇᕗᑦ ᐊᒻᒪᓗ ᓄᓇᕕᒃ ᐱᓇᓱᐊᒐᖃᕈᑎᖏᓐᓂᒃ ᐱᑦᔪᑎᖃᕐᑎᓗᒍ TAC-ᓂᒃ WAZ 

ᐃᓗᐊᓂ. NSAC-ᑯᑦ ᖃᐅᔨᑎᑕᐅᓚᖓᔪᑦ ᓇᓪᓕᑳᕈᑎᑦᓴᓂᒃ ᐊᒻᒪᓗ ᐋᕐᕿᑕᐅᖁᔭᐅᔪᓂᒃ ᒪᓂᔭᐅᓯᒪᔪᓂᒃ 

ᑲᑎᒪᔩᑦ ᓵᖓᓄᑦ ᐃᓕᖓᑎᓪᓗᒋᑦ ᑕᒪᖏᓐᓄᑦ ᑭᖑᕐᓚᓄᑦ ᑕᒪᖏᓐᓂ ᐃᓂᓂ. 

 

ᑐᑦᓯᕋᐅᑎᒥᒃ ᐅᖃᕆᐊᑭᓪᓕᑎᕈᑎ 

 

ᑕᒪᓐᓇ ᐃᓱᒪᒋᑦᓱᒍ, ᐃᒪᕐᐱᓕᕆᔨᒃᑯᑦ ᐱᔪᒪᕗᑦ ᑲᑎᒪᔨᓂᒃ 2018/19-ᒥ ᑭᖑᕐᓚᓂᐊᕐᓂᒧᑦ ᐃᓕᖓᑎᓪᓗᒋᑦ: 

 

1) ᐊᖏᖃᑕᐅᓂᖓᓂᒃ ᒪᑭᑦᓯᓚᖓᓗᑎᒃ ᐃᓘᓐᓈᒍᑦ TAC-ᒥᒃ ᑐᖕᖓᕕᖃᕐᑎᓗᒍ 15%-ᒥᒃ ER-

ᖃᕐᓂᒥᒃ ᑕᒪᖏᓐᓄᑦ ᑭᖑᕐᓚᓄᑦ WAZ ᐃᓗᐊᓂ (ᓇᓪᓕᑲᕈᑎᑦᓴᖅ 3), ᐃᓱᒪᓗᑎᒃ ᐊᓯᑦᔨᑕᕐᑐᓂᒃ 

ᑭᖑᕐᓚᓂᐊᒉᑦ  

ᐊᒥᒉᓐᓂᖓᑎᒍᑦ ᐊᕐᕌᒍᓂ ᖃᒻᒥᖅ ᐊᒻᒪᓗ ᐊᑕᐅᓯᒋᐊᓪᓚᒃ ᑕᕐᓯᕈᑎ ᐊᕐᕌᒍᓂ ᑭᖑᓕᕇᓂ 

ᖃᐅᔨᓴᐅᑎᓄᑦ ᐱᐅᓂᐅᓴᐅᒐᔭᕐᓂᖓᓂᒃ TAC-ᒥᒃ ᑐᑭᑖᕈᑎᒋᓗᒍ (ᐅᐃᒍᖓ ᐸ).  

2) ᐋᕐᕿᑕᐅᖁᔭᖏᓐᓂᒃ TAC-ᓂᒃ ᑕᒪᖏᓐᓄᑦ ᑭᖑᕐᓚᓄᑦ EAZ-ᒥ ᐃᓱᒪᓗᑎᒃ ᖃᐅᔨᒪᒍᑎᓂᒃ 

ᓄᐃᑕᐅᓯᒪᔪᓂᒃ ᓯᕗᓪᓕᒧᑦ ᑐᑭᓯᓐᓇᑎᑦᓯᒍᑎᓂᒃ ᐊᓪᓚᒍᑎᒧᑦ ᐊᒻᒪᓗ ᑖᑦᓱᒧᖓ ᐃᓚᒋᐊᕈᑎᒧᑦ 

(ᐅᐃᒍᖓ ᐸ); ᐊᒻᒪᓗ 



 

 

3) ᐃᕐᙯᑎᑦᓯᒍᑎᒋᓗᒍ ᐊᒻᒪᓗ ᑕᑯᓇᓱᓐᓂᖅ ᐃᓱᐊᕐᓂᓴᐅᖁᓗᒍ, ᒪᓕᑦᓱᓂ ᓯᕗᓪᓕᒥᒃ 

ᑐᑭᓯᓐᓇᑎᑦᓯᒍᑎᓂᒃ ᐊᓪᓚᒍᑎᒥᒃ ᑲᑎᒪᔨᓄᑦ ᑐᕌᕐᓯᒪᔪᒥᒃ, ᐃᒪᕐᐱᓕᕆᔨᒃᑯᑦ ᑐᑦᓯᕋᕐᐳᑦ ᑐᑭᑖᕐᓂᒥᒃ 

ᐊᒥᕐᖄᕈᑏᑦ ᐃᓂᓪᓚᑎᕈᑎᖏᓐᓂᒃ; 

4) ᐊ) ᑐᑭᑖᕐᓂᖅ ᐊᒥᕐᖄᓂᕐᒧᑦ ᐋᕐᕿᓯᒪᒍᑎᓂᒃ ᓄᓇᕗᑦᒧᑦ ᓄᓇᕕᒻᒧᓗ WAZ-ᒥ 

5) ᐸ) ᑐᑭᑖᕐᓂᖅ ᐊᒥᕐᖄᓂᕐᒧᑦ ᐋᕐᕿᓯᒪᒍᑎᓂᒃ ᓄᓇᕗᑦ/ᓄᓇᕕᒃ ᐊᑯᓐᓂᖓᓂ ᓯᕿᓂᐅᑉ ᓄᐃᕕᐊᒍᑦ 

ᐊᐅᓚᑦᓯᕕᓐᓄᑦ 

6) ᑕ) ᐋᕐᕿᑕᐅᖁᔭᖏᓐᓂᒃ ᐊᒡᒍᑎᑦᓯᓂᒃᑯᑦ EAZ-ᒥ TAC-ᓂᒃ ᓄᓇᕗᑦ/ᓄᓇᕕᒃ ᐊᑯᓐᓂᖓᓂ 

ᓯᕿᓂᐅᑉ ᓄᐃᕕᐊᒍᑦ ᐊᒻᒪᓗ ᐃᒪᕐᐱᒥ ᑕᓪᓗᕈᑎᐅᑉ ᑕᕆᐅᖓᓂ ᐊᐅᓚᑦᓯᕕᓐᓄᑦ 

 

 

ᐊᓪᓚᑕᐅᓯᒪᔪᑦ: ᐆᒪᔪᖃᐅᑎᓂᒃ ᐊᒻᒪᓗ ᐃᖃᓗᓐᓂᐊᕕᓐᓂᒃ ᐊᐅᓚᑦᓯᔨᓄᑦ, ᐃᖃᓗᓐᓂᐊᕕᓕᕆᓂᖅ ᐊᒻᒪᓗ 

ᐃᒪᕐᐱᓕᕆᓂᖅ ᑳᓇᑕ 

 

ᐅᓪᓗᖓ: ᕕᕈᐊᕆ 21, 2018  



 

 

ᐅᐃᒍᖓ ᐁ - ᑲᖕᖑᓇᕿᐅᑏᑦ ᑕᕐᕋᒥᐅᑕᓂᒃ ᑭᖑᕐᓚᓂᒃ ᐊᒻᒪᓗ ᖁᐳᑎᓕᓐᓂᒃ ᑭᖑᕐᓚᓂᒃ ᓯᕿᓂᐅᑉ 

ᓄᐃᕕᐊᒍᑦ ᐊᒻᒪᓗ ᓂᐱᕝᕕᐊᒍᑦ ᖃᐅᔨᓴᕐᕕᓂ (ᖃᐅᔨᓴᕈᑏᑦ 2017-ᒥ) - ᑐᑭᓯᒍᑏᑦ ᕕᕈᐊᕆ 2018  

 

ᓯᕿᓂᐅᑉ ᓄᐃᕕᐊᒍᑦ ᖃᐅᔨᓴᕐᕕᒃ (EAZ) 

 

ᑭᖑᕐᓓᑦ ᑕᕐᕋᒥᐅᑌᑦ  

 ᐅᓪᓗᒥᐅᑎᓪᓗᒍ ᑭᖑᕐᓓᑦ ᑕᕐᕋᒥᐅᑌᑦ ᖃᓄᐃᖕᖏᓯᐊᕐᑐᑦ ᐃᓂᖓᓃᑦᑐᑦ ᒪᑲᑦᑌᓕᖏᓐᓇᓗᓂ 

ᐱᓇᓱᐊᕐᓂᒧᑦ ᐃᓂᓪᓚᖓᐅᑎᓂ.  

 2017-ᒥ, ᑭᖑᕐᓚᓂᐊᒉᑦ ᐊᒥᒉᓐᓂᖓᑕ ᐊᒻᒪᓗ ᐊᕐᓀᑦ ᕿᑐᕐᖏᐅᑏᑦ ᐊᒥᒉᓐᓂᖓᑕ ᓇᓗᓀᒃᑯᑕᖏᑦ 

ᐊᓪᓚᒍᑕᐅᓚᐅᔪᔪᑦ ᐊᖏᔪᓂᒃ ᑲᑕᒍᑎᓂᒃ ᐊᒻᒪᓗ ᑕᒪᕐᒥᒃ ᑭᖑᕐᓓᑦ ᐃᑭᓐᓂᐸᐅᓕᕐᓂᖓᓂᒃ ᑖᒃᑯᐊ 

ᐊᕐᕌᒍᓂ ᑭᖑᓕᕇᓂ ᖃᐅᔨᓴᐅᑏᑦ ᐱᒋᐊᓚᐅᔪᓂᖓᓂᒃ.  

 ᐱᔭᐅᓂᖓᑕ ᓱᑲᓐᓂᖓᓄᑦ (ER) ᓇᓗᓀᒃᑯᑕᖅ 2017/18-ᒥ 24.2%-ᖑᕗᖅ. ᑕᒪᓐᓇ 

ᖄᖏᐅᑎᔪᐹᓘᕗᖅ ᑕᒣᓐᓂᒃ ᕿᑎᕋᕐᓯᒪᓗᒍ ER-ᒥᒃ ᓄᐃᑕᑦᓯᒍᑎᒥᒃ ᐊᒻᒪᓗ 15%-ᒥᒃ ᐊᓐᓂᑐᕐᓂᐅᑉ 

ᓱᑲᓐᓂᖓᓄᑦ ᑐᕌᕐᑕᐅᒋᐊᓕᒻᒥᒃ EAZ-ᒥ.  

 

ᑭᖑᕐᓓᑦ ᖁᐳᑎᓖᑦ 

 ᑭᖑᕐᓓᑦ ᖁᐳᑎᓖᑦ ᐊᒥᒉᓐᓂᖓᓄᑦ ᓇᓗᓀᒃᑯᑌᑦ ᓴᖑᕋᔭᑦᑐᐹᓘᖃᑦᑕᓯᒪᔪᑦ ᓯᕗᓂᕐᒥ, ᑕᒪᓐᓇ 

ᓱᕐᖁᐃᖏᓐᓂᒥᒃ ᐱᒋᐊᓪᓚᑎᑦᓯᑎᓪᓗᒍ ᑖᒃᑯᐊ ᓂᕐᔪᑏᑦ ᖃᓄᐃᓐᓂᖓᑎᒍᑦ EAZ-ᒥ 

 ᑕᒪᕐᒥᒃ ᑭᖑᕐᓚᓂᐊᒉᑦ ᐊᒥᒉᓐᓂᖓᑕ ᐊᒻᒪᓗ ᐊᕐᓀᑦ ᕿᑐᕐᖏᐅᑐᑦ ᐊᒥᒉᓐᓂᖓᑕ ᓇᓗᓀᒃᑯᑕᖏᑦ 

ᐊᓪᓚᒍᑕᐅᓚᐅᔪᔪᑦ ᐊᒥᓱᓄᑦ ᑲᑕᒍᑎᓂᒃ ᐊᒻᒪᓗ ᑕᒪᕐᒥᒃ ᑭᖑᕐᓓᑦ ᐃᑭᓐᓂᐸᐅᓕᕐᓂᖓᓂᒃ ᑖᒃᑯᐊ 

ᐊᕐᕌᒍᓂ ᑭᖑᓕᕇᓂ ᖃᐅᔨᓴᐅᑏᑦ ᐱᒋᐊᓚᐅᔪᓂᖓᓂᒃ. 

 ᐱᔭᐅᓂᖓᑕ ᓱᑲᓐᓂᖓᓄᑦ ᓇᓗᓀᒃᑯᑕᖅ TAC-ᖓ ᐱᔭᐅᒐᔭᕐᐸᑦ 2017/18-ᒥ 3.4%-ᖑᒐᔭᕐᑐᖅ.  

 

ᓯᕿᓂᐅᑉ ᓄᐱᕝᕕᐊᒍᑦ ᖃᐅᔨᓴᕐᕕᒃ (WAZ)  

 

ᑭᖑᕐᓓᑦ ᑕᕐᕋᒥᐅᑌᑦ 

 ᓂᕐᔪᑎᐅᑉ ᖃᓄᐃᓐᓂᖓ ᐅᓪᓗᒥ ᓱᕐᖁᐃᖏᑦᑐᖅ, ᒪᑲᑦᑌᓕᖏᓐᓇᓗᓂ ᐱᓇᓱᐊᕐᓂᒥᒃ 

ᐃᓂᓪᓚᖓᐅᑎᖃᖕᖏᒪᑦ ᑭᖑᕐᓚᓄᑦ ᑕᕐᕋᒥᐅᑕᓄᑦ WAZ-ᒥ 

 ᑕᒪᕐᒥᒃ ᑭᖑᕐᓚᓂᐊᒉᑦ ᐊᒥᒉᓐᓂᖓᑕ ᐊᒻᒪᓗ ᐊᕐᓀᑦ ᕿᑐᕐᖏᐅᑐᑦ ᐊᒥᒉᓐᓂᖓᑕ ᓇᓗᓀᒃᑯᑕᖏᑦ 

ᐊᓪᓚᒍᑕᐅᓚᐅᔪᔪᑦ ᑲᑕᒍᑎᓂᒃ ᐊᒻᒪᓗ ᐃᑭᓐᓂᐸᐅᓕᕐᓱᑎᒃ ᑖᒃᑯᐊ ᐊᕐᕌᒍᓂ ᑭᖑᓕᕇᓂ ᖃᐅᔨᓴᐅᑏᑦ 

ᐱᒋᐊᓚᐅᔪᓂᖓᓂᒃ.  

 ᑐᓴᕐᑎᓯᒍᑕᐅᓯᒪᔪᖅ ᐱᔭᐅᓂᖓᑕ ᓱᑲᓐᓂᖓᓄᑦ ᓇᓗᓀᒃᑯᑕᖅ 2017/18-ᒥ 4% ᒥᑦᓵᓃᑦᑐᖅ. ᐅᓪᓗᒥ 

TAC-ᖓ ᐊᑦᔨᐅᕗᖅ ᐱᔭᐅᓂᖓᑕ ᓱᑲᓐᓂᖓᑎᒍᑦ ᓇᓗᓀᒃᑯᑕᖃᕐᓂᒧᑦ 20% ᒥᑦᓵᓃᑐᒥᒃ. 

ᓯᕗᓪᓕᓂᑌᑦ ᐊᓪᓚᖏᑦ ᑕᑯᑦᓴᕈᐃᔪᑦ TAC-ᓕᒫᑦ ᑖᒃᑯᓄᖓ ᑭᖑᕐᓚᓄᑦ 

ᐱᔭᐅᓚᐅᕐᓯᒪᓪᓗᐊᖏᓐᓂᖓᓂᒃ.  

 

ᑭᖑᕐᓓᑦ ᖁᐳᑎᓖᑦ 

 ᓂᕐᔪᑎᐅᑉ ᖃᓄᐃᓐᓂᖓ ᐅᓪᓗᒥ ᓱᕐᖁᐃᖏᑦᑐᖅ, ᒪᑲᑦᑌᓕᖏᓐᓇᓗᓂ ᐱᓇᓱᐊᕐᓂᒥᒃ 

ᐃᓂᓪᓚᖓᐅᑎᖃᖕᖏᒪᑦ ᑭᖑᕐᓚᓄᑦ ᖁᐳᑎᓕᓐᓄᑦ WAZ-ᒥ  

 ᑕᒪᕐᒥᒃ ᑭᖑᕐᓚᓂᐊᒉᑦ ᐊᒥᒉᓐᓂᖓᑕ ᐊᒻᒪᓗ ᐊᕐᓀᑦ ᕿᑐᕐᖏᐅᑐᑦ ᐊᒥᒉᓐᓂᖓᑕ ᓇᓗᓀᒃᑯᑕᖏᑦ 

ᐊᖏᓕᐅᒥᓯᒪᔪᑦ 2016-ᒥᒃ 2017-ᒧᑦ. 

 ᐊᕐᓀᑦ SSB-ᖓᑕ ᓇᓗᓀᕈᑎᖓ 27,324t-ᖑᓯᒪᔪᖅ 2015-ᒥ ᐊᒻᒪᓗ 18,691t-ᖑᑦᓱᓂ 2016-ᒥ. 

 ᑐᓴᕐᑎᓯᒍᑕᐅᓯᒪᔪᖅ ᐱᔭᐅᓂᖓᑕ ᓱᑲᓐᓂᖓᑎᒍᑦ ᓇᓗᓀᒃᑯᑕᖅ 2017/18-ᒥ 11.5%-ᖑᕗᖅ; 

ᐱᔭᐅᓂᖓᑕ ᓱᑲᓐᓂᕆᒍᓐᓇᑕᖓᓄᑦ ᓇᓗᓀᒃᑯᑕᖅ 2017/18-ᒥ 13.7%-ᖑᕗᖅ.  
  



 

 

ᐅᐃᒍᖓ ᐸ - ᐃᓯᕕᑦᓯᒍᑎ 2018-ᒥ TAC-ᓄᑦ ᐋᕐᕿᑕᐅᖁᔭᐅᔪᓂᒃ 

 

 ᖁᐳᑎᓖᑦ ᑕᕐᕋᒥᐅᑌᑦ 

TAC  % ᐊᓯᑦᔨᕈᑎ TAC-ᖓᓄᑦ ER TAC % ᐊᓯᑦᔨᕈᑎ TAC-ᖓᓄᑦ ER 

EAZ 966t +15% (+126t) 3.9% 7,840t -17.4% (-1,648t) 20% 

WAZ 6,737t + 9.8% (+599t) 15% 1,573t -24.4% (-507t) 15% 

 


